
अतारांकित प्रश्‍न संख्‍या 2309
(जिसका उत्तर 06 दिसम्बर, 2016/15 अग्रहायण, 1938 (शक) को दिया जाना है)
भारतीय रिजर्व बैंक बोर्ड में रिक्त पद
2309.	श्री वि. विजयसाई रेड्डीः
क्या वित्त मंत्री यह बताने की कृपा करेंगे किः
(क)	क्या यह सच है कि भारतीय रिज़र्व बैंक में बोर्ड के 16 पदों में से 10 पद खाली हैं;
(ख)	क्या इससे भारतीय रिज़र्व बैंक का कार्यकरण प्रभावित हो रहा है;
(ग)	ये पद कब से रिक्त हैं और इन्हें भरने के लिए सरकार द्वारा कौन-कौन से कदम उठाए गए हैं; और
(घ)	भारतीय रिज़र्व बैंक में रिक्त वरिष्ठ पदों पर अधिक से अधिक महिलाओं को नियुक्त करने में विलंब के क्या कारण हैं?
उत्तर
वित्त मंत्रालय में राज्य मंत्री (श्री संतोष कुमार गंगवार)
(क) से (ग):  इस समय, भारतीय रिजर्व बैंक (आरबीआई) के केन्द्रीय बोर्ड में गैर-सरकारी निदेशकों के 10 पद रिक्त हैं। ये रिक्तियां निदेशक की कार्यावधि के पूरा होने पर अलग-अलग तारीखों में उत्पन्न हुई हैं। केन्द्रीय बोर्ड में निदेशकों की वर्तमान संख्या कोरम को पूरा करने के लिए पर्याप्त है तथा बोर्ड की सभी बैठकें यथा निर्धारित तारीख को आयोजित की जाती हैं। आरबीआई के केन्द्रीय/स्थानीय बोर्ड में गैर-सरकारी निदेशक के रूप में नियुक्त किए जाने के लिए सिफारिश करने हेतु गठित सर्च समिति ने मौजूदा रिक्तियों के लिए उपयुक्त अभ्यर्थियों की सिफारिश कर दी है।
[bookmark: _GoBack](घ): 	आरबीआई ने यह सूचित किया है कि वरिष्ठ पदों (उप महाप्रबंधक से लेकर कार्यकारी निदेशक तक) को भरने में कोई विलंब नहीं हुआ है।  इन पदों को भरने के लिए अधिकाधिक संख्या में महिलाओं के चयन के संबंध में यह उल्लेख किया जाता है कि ये पदोन्नतियां मेधा/आरबीआई द्वारा निर्धारित नीति पर आधारित हैं, इसमें इन पदों पर महिलाओं की न्यूनतम/अधिकतम संख्या में अथवा निर्धारित प्रतिशतता में चयन के लिए किसी प्रकार के निर्धारण का कोई अधिदेश नहीं है।

